
Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 03.10.2006

______________________      ______________________      ______________________

Edvard Johs. Stangeland           Edvard Melingen                      Birthe Taranger

______________________      ______________________      ______________________

Jane Stangeland                        Christian Halstensen                 Jostein Blænes

______________________

Per Otto Årland

0097/06

MØTEBOKA FRÅ MØTE 14.09.2006 

Vedtak:

  Møteboka frå møte i formannskapet 14.09.2006 vert godkjent slik ho ligg føre.  
0098/06

POLITISK KVARTER 

Handsaming: 

Edvard Melingen tok opp spørsmålet om auka kapasitet på Hufthamar ferjekai når brua til Hundvåkøy er opna.

Jane Stangeland etterlyste kva som er gjort med rundkøyring på Storebø ved vegen til Hundvåkøy.  
  
Vedtak:

  Vert lagt ved møteboka.  
0099/06

REFERAT OG MELDINGAR 

Vedtak:

  Vert lagt ved møteboka.  
0100/06

MELDING OM SKATTEINNGONGEN FOR AUGUST 2006 

Vedtak:

  Vert lagt ved møteboka.  
0101/06

BUDSJETTKONTROLL ETTER 1. HALVÅR 2006 

Handsaming: 

Det vart lagt fram notat frå helse- og sosialsjefen.  
  
Vedtak:

  Austevoll kommunestyre tek rådmannen sitt budsjettoversyn etter 1. halvår 2006 og prognose for til orientering.  
0102/06

STATEN OG DEN NORSKE KYRKJA - HØYRING 

Handsaming: 

Framlegg Arbeiderpartiet v/Jane Stangeland:

”Austevoll kommunestyre går inn for dagens kyrkjeordning.

 Den Norske kyrkja fungerer i dag som felleskyrkje og blir styrt etter demokratiske prinsipp.  ”

Ved røysting fekk framlegget frå Jane Stangeland 1 røyst.

Tilrådinga frå rådmannen fekk 6 røyster.

  
Vedtak:

  Austevoll kommunestyre gjev følgjande uttale til   spørsmåla om ny statskyrkjeordning:

Spørsmål 1.

Overordna prinsipp.

-   Den norske kyrkja bør behandlast som det den er, nemleg eit trussamfunn, med ansvar for   

     – og kall til å forkynna evangeliet inn i folk sin kvardag.

-   Den norske kyrkja bør såleis få mogelegheit til å vera ei kyrkje for folket.

-   Den norske kyrkja bør få eit sjølvstendig ansvar for alle saker som har med kyrkja si 

     tru og kyrkja si verksemd å gjera.  Dette fører med seg at kyrkja får vedta sjølv kven som 

     skal vera leiarar i kyrkja.

-   Det bør vera ei offentleg oppgåve å leggja til rette for, - og hjelpa til økonomisk til 

     at Den norske kyrkja kan utøva sitt kall og sitt ansvar i og for folket, - særleg på bakgrunn 

     av at om lag 85 % av det norske folk veljer å døypa borna sine i Den norske kyrkja.

-   Dette bør sjølvsagt også gjelde for andre trus- og livssynssamfunn i kongeriket.

Spørsmål 2

Den norske kyrkje som statskyrkje.

Svar:  Spørsmål 2.

Bør avviklast.

Spørsmål 3.

I kva lov bør Den norske kyrkje vera forankra?

Svar:  Alternativ 2.

Eiga kyrkjelov vedteke av Stortinget.

Grungjeving:  

Det vert tilrådd at Den norske kyrkja vert avvikla som statskyrkje (pkt. 2, alt 2 i høyringa).   Samstundes vert det tilrådd at Den norske kyrkja bør verta ei lovforankra folkekyrkje, med framleis tilknyting til staten gjennom ei eiga kyrkjelov, vedteke av Stortinget (pkt 3, alt 2 i høyringa).  Slik tek ein på alvor den lange tradisjonen me har hatt med statskyrkja i Norge og at Den norske kyrkja pr. i dag er kyrkje for store delar av det norske folk.

Vidare må det poengterast – at andre trussamfunn sine rettar framleis må sikrast (jfr. lov om trussamfunn).

Spørsmål 4.

Korleis bør Den norske kyrkja finansierast?

Svar:  Alternativ 3.

Støtte frå det offentlege og med noko medlemsavgift.

Grunngjeving:

Ein er samd med Gjønesutvalet si fleirtalstilråding om at det er eit offentleg ansvar å hjelpa til økonomisk, ved at statleg hjelp dekkjer løn og personalkostnader, at kommunen dekker utgifter til bygg, anlegg og drift og at ein gjennom ein medlemskontingent finansierer arbeidet i kyrkjelyden.

Spørsmål 5.

Korleis bør valordninga og demokratiet vera dersom statskyrkjeordninga vert avvikla?

Svar:  Alternativ 1.

Valordninga bør vera som i dag.

Grunngjeving:

Valordninga, slik den er i dag, fungerer tilfredsstillande.  Sjølvsagt er det ønskjeleg med auka deltaking om vala, med dette må me prøva å få til med auka interesse for, og engasjement i kyrkjelyden.

Spørsmål 6.

Dersom statskyrkjeordninga vert avvikla, kva bør i så fall stå i § 2 (eller i ein annan paragraf) i Grunnlova i tillegg til prinsippet om religionsfridom?

Svar:  Alternativ 3.

Det kristne og humanistiske verdigrunnlaget.

Grunngjeving:

Mange kjenner uro ved å endre grunnlova § 2.  Det kristne og humanistiske verdigrunnlaget bør difor vera nedfelt i Grunnlova § 2, eller i ein annan paragraf sjølv om statskyrkjeordninga vert avvikla.

Spørsmål 7.

Kven bør ha ansvaret for gravferdsforvaltningen?

Svar:  Alternativ 2.

Den lokale kyrkja ved sokneråd/kyrkjeleg fellesråd.

Grunngjeving:

Den lokale kyrkjelyden har lang tradisjon og erfaring med gravferdsforvaltning.  Kyrkja får mykje takk for tenestene den yter i samband med gravferd og måten dei møter og hjelper dei pårørande på.  Ein kan såleis ikkje sjå noko grunn til å endra denne praksisen.  Ein praksis som eit overvaldande fleirtal vel å nytta seg av.  Ein er sjølvsagt klår over at ein i større grad vert eit fleirkulturelt samfunn.  Men i lang tid har kyrkja hatt eit godt samarbeid med andre trus- og livssyssamfunn og har såleis god erfaring med å handtera dette.

Spørsmål 8.

Kven bør eiga og forvalte kyrkjebygga?

Svar:  Alternativ 2.

Den lokale kyrkja bør eiga kyrkjebygga og kommunen ha det økonomiske ansvaret.

Grunngjeving:

Kyrkjebygga er i dag kyrkjelyden sin eigedom og slik bør det og vera i framtida.  Ansvaret for vedlikehald og drift bør framleis liggja til kommunen (jfr. spørsmål 4 i høyringa).

0103/06

MARSTEINEN FYR - BUDSJETTENDRINGAR 

Vedtak:

  Austevoll kommunestyre viser til at Austevoll kommune har fått tilsegn om tilskot til Marsteinen fyr frå Direktoratet for naturforvaltning og Hordaland fylkeskommune.

Austevoll kommunestyre vedtek at inntil det er oppretta ei stifting og valt styringsgruppe får formannskapet fullmakt til å disponera tilskotet.  Det vert oppretta eit eige prosjekt for Marsteinen Fyr.

Det vert i det høve føreteke følgjande endringar i budsjettet for 2006:

Ny konto 11402.1120.3651 ”Marsteinen Fyr – marknadsføring”   vert ført opp med 

                                               kr. 200.000,-.

Ny konto 11600.1120.3651 ”Marsteinen Fyr - reiseutlegg” vert ført opp med                                                

                                               kr.  20.000,-.

Ny konto 17301.1120.3651 ”Mysteinen Fyr” – fylkestilskot” vert ført opp med 

                                               kr. 220.000,-.

Dei midlane som ikkje vert nytta i 2006 vert gjort overførbare til 2007.

0104/06

SØKNAD OM KOMMUNAL GARANTI 

Vedtak:

  Austevoll kommunestyre vedtek at Austevoll kommune ikkje kan stilla kausjon for eit lån på inntil 7.6 mill. kroner som Austevoll Arbeidssamvirke A/S tek opp i Nordea Bank Norge ASA i samband med bygging og ombygging av nye lokaler.

Bakgrunnen for dette er at kommunestyret ser på Austevoll Arbeidssamvirke AS, som i tillegg til dei at dei driv aktiviteter for yrkeshemmea, og driv kommersiell drift t.d. ved utleige av lokaler til Posten.

0105/06

SØKNAD OM TILLEGGAREAL TIL BUSTADTOMT 

Vedtak:

  Austevoll formannskap vedtek at Irene Waage og Stig Skår, eigarar av gnr. 43 bnr. 575, får kjøpa ein høveleg del av det arealet som er vist på vedlagte kart frå 28.04.05   slik at søkjarane får tilgong til den bryggja dei har fått løyve av planutvalet til å føra opp.

Rådmannen får fullmakt til å inngå nærare avtale med søkjarane og fastsetja pris.

0106/06

FRAMTIDIG STYRINGSSTRUKTUR I KS -HØYRINGSNOTAT 

Vedtak:

  

  Vert lagt ved møteboka.

0107/06

VAL TIL ELDRERÅDET 

Vedtak:

  Vert lagt fram for kommunestyret utan tilråding.

0108/06

FRITAK FRÅ POLITISKE VERV 

Vedtak:

  

  Austevoll kommunestyre tek til orientering at Amund Drønen Ringdal har teke utflytting og går ut av dei politiske verva han er vald til.  

Dei som har fungert i verva hans i permisjonstida, vert vald for resten av kommuneval-perioden.

0109/06  Unntatt offentlig ofl §6 Ofl §6


SAL AV GNR. 34 BNR. 16 PÅ HUNDVÅKØY- FASTSETJING AV PRIS
0110/06

TANGNESET I AUSTEVOLL - FRAMLEGG TIL MAKEBYTE 

Vedtak:

  Austevoll kommunestyre godkjenner at Bergen og Omland friluftsråd sin eigedom – Tanganeset, vert makebyte mot kommunen sin eigedom gnr. 32 bnr. 0031 i Navågen.  
Rett utskrift:

Astrid Norunn Fagerbakke

